
                ᑐᓴᒐᒃᓴᖅ 
 

 

ᒐᕙᒪᒃᑯᑦ ᓄᓇᕗᒻᒥ ᐊᒃᓱᕈᕆᐊᒃᑲᓐᓂᖅᑐᑦ 
ᐃᓱᐊᖅᓴᐃᔨᑖᕋᓱᖕᓂᖅ 

 
ᐃᖃᓗᐃᑦ, ᓄᓇᕗᑦ (ᔪᓂ 29, 2001) ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᒥᓂᒡᑕᖓᑦ 
ᐄᑐᐊᖅ ᐲᑯ ᑐᓴᖅᑎᑦᑎᖃᐅᔪᖅ ᐃᖃᓇᐃᔭᕐᕕᖓ ᐊᑐᓕᕆᐊᖅᑎᑦᑎᓂᐊᓕᕐᒪᑦ ᐱᒻᒪᕆᐅᔪᓂᒃ 
ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ ᓄᓇᕗᒻᒧᑦ ᐃᓱᐊᖅᓴᐃᔩᑦ ᒥᒃᓵᓄᑦ ᐱᓕᕆᔨᐅᖃᑎᒌᒃᑐᑦ 
ᐃᓱᐊᖅᓴᐃᔨᒃᓴᕐᓯᐅᕐᓂᕐᒥᒃ ᐃᖃᓇᐃᔭᖅᑎᑦᑏᓐᓇᕈᒪᓂᕐᒥᒡᓗ ᐃᓱᐊᖅᓴᐃᔨᓂᒃ 
ᐅᓂᒃᑳᓕᐊᖑᓯᒪᔪᓂᒃ. ᐱᒋᐊᖅᑎᑕᐅᓚᐅᖅᓯᒪᔪᑦ ᑕᒪᒃᑯ ᐃᓱᐊᖅᓴᐃᔨᒃᓴᓂᒃ 
ᐱᔫᒥᓴᐅᑕᐅᔪᒪᓪᓗᑎᒃ ᐊᑯᓂᐅᔪᒥ ᐃᖃᓇᐃᔮᓕᕈᓐᓇᕐᓂᖅ ᓄᓇᕗᒻᒥ. 
 
ᒪᓕᒃᑕᐅᓪᓗᑎᒃ ᑕᐃᒃᑯᐊ ᐊᑐᓕᖁᔭᐅᓚᐅᖅᑐᑦ ᐅᓂᒃᑳᓕᐊᓃᑦᑐᑦ, ᐃᓱᖅᓴᐃᔩᑦ ᐱᖓᓱᓂᒃ 
ᐊᕐᕌᒍᓂᒃ ᐃᖃᓇᐃᔮᕈᒪᔪᑦ ᓄᓇᕗᒻᒥ ᑐᓂᔭᐅᖃᑦᑕᕐᓂᐊᖅᑐᑦ ᑖᒃᓰᔭᖅᑕᐅᔪᓐᓇᖅᑐᓂᒃ 
ᐃᑲᔫᓯᐊᒃᓴᒃᑲᓐᓂᐅᔪᓂᒃ $24,000-ᓂᒃ ᐃᖃᓇᐃᔮᖅᑖᖃᑕᐅᓂᕐᒧᑦ. ᐃᑲᔫᓯᐊᑦ ᑕᐃᒃᑯᐊ 
ᐃᓗᓕᖃᕐᓂᐊᖅᑐᑦ $6,000-ᓂᒃ ᐊᑎᓕᐅᕐᓂᕐᒧᑦ ᐊᖏᕈᑎᓂᒃ, $2,000-ᓂᒡᓗ 
ᓯᑕᒪᐃᖅᑕᖅᑕᐅᓯᒪᔪᓂᒃ ᐊᑭᓕᖅᑐᖅᑕᐅᕙᓪᓕᐊᓂᐊᖅᑐᓂᒃ ᐊᕐᕋᒍᓂ ᒪᕐᕉᖕᓂ ᐊᒻᒪᓗ 
$2,000-ᓂᒃ ᐃᓱᐊᓂ ᐊᕐᕌᒍᑉ ᑐᒡᓕᖓᑕ. ᐱᔫᒥᓇᖅᑐᑦ ᑕᒪᒃᑯᐊ 
ᐊᑐᐃᓐᓇᐅᓕᖅᑎᑕᐅᑲᐅᑎᒋᓂᐊᖅᑐᑦ. 
 
‘’ᐊᒥᒐᓗᐊᖃᑕᕐᓂᖏᑦ ᐃᓱᐊᖅᓴᐃᔩᑦ ᐱᑕᖃᕆᐊᖃᓗᐊᕐᓂᖏᓪᓗ ᐅᕙᑦᑎᓄᑦ 
ᖃᓄᖅᑑᕆᐊᕈᑕᐅᒃᑲᓐᓂᕆᐊᖃᓕᓚᐅᕐᒪᑕ ᓇᓂᓯᓯᒪᔪᒪᓂᕐᒥᒃ ᐱᓯᒪᑦᑎᔪᒪᓂᕐᓗ 
ᐃᓱᐊᖅᓴᐃᔨᓂᒃ ᐃᖃᓇᐃᔭᖅᑎᓂᒃ,’’ ᒥᓂᔅᑕ ᐲᑯ ᐅᖃᓚᐅᖅᑐᖅ. ‘’ᑕᐃᒪᐃᓕᐅᕐᓂᒃᑯᑦ, 
ᐃᖃᓇᐃᔮᑯᑖᒍᓐᓇᖅᑐᓂᒃ, ᐊᔪᖏᑦᑐᓂᒃ, ᖃᐅᔨᒪᑦᑎᐊᖅᑐᓂᒃ 
ᐱᓕᕆᔨᖃᓕᕐᓂᐊᖅᑐᔮᖅᑐᒍᑦ.’’ 
 
ᓄᓇᕗᒻᒥ ᐱᓂᖅᓴᐅᓇᓱᖃᑎᖃᓕᕐᒪᑕ ᐃᖃᓇᐃᔭᖅᑎᒃᓴᓂ ᑲᓇᑕᓕᒫᒥ ᐱᐅᔪᒻᒪᕆᖕᓂᒃ 
ᐱᔪᒥᓇᖅᑐᓂᒃ ᐃᑲᔫᓯᐊᒃᓴᖅᑖᖅᑎᑦᑎᖃᑕᖅᑎᓪᓗᒋᑦ ᐊᑎᓕᐅᕐᓂᕐᒧᑦ ᐃᖃᓇᐃᔮᕐᓂᐊᕐᓂᖅ 
ᐃᑲᔪᓯᐊᖅᑖᖃᑦᑕᖅᑐᓂᒃ ᐊᔾᔨᒌᖏᑦᑑᑎᓂᒃ. ᐅᐸᒃᑕᐅᓴᕋᖏᑦᑐᓃᖃᑕᐅᔪᑦ ᑲᓇᑕᒥ 
ᓄᓇᓕᕐᔪᐊᑦ ᐱᒋᐊᖅᑎᑦᑎᓯᒪᖕᒪᑕ ᐊᔾᔨᒋᔭᐅᖃᑦᑕᖏᑦᑐᓂᒃ ᐃᖃᓇᐃᔭᖅᑎᒃᓴᖅᓯᐅᕈᑎᓄᑦ 

ᐱᔫᒥᓴᐅᑎᓂᒃ, ᓲᕐᓗ: ᐃᖃᓇᐃᔭᖅᑎᐅᑲᐃᓇᕐᓂᕐᒧᑦ ᐃᑲᔫᓯᐊᒃᑲᓐᓂᐅᔪᓂᒃ 
ᐃᖃᓇᐃᔮᕐᓂᖏᓐᓂ, ᐊᑎᓕᐅᕐᓂᕐᒧᑦ ᐱᓕᕆᓂᐊᓕᕐᓗᓂ ᐃᑲᔫᑎᒃᓴᓄᑦ, 
ᐊᑭᓕᖅᑑᔾᔭᐅᓂᐊᖅᑐᓂᒃ ᐅᕙᓘᓐᓃᑦ ᐃᓚᖓᒍᑦ ᐊᑭᓕᐅᔾᔭᐅᕙᖕᓂᐊᖅᑐᓂᒃ ᐃᒡᓗᓂᒃ 
ᐊᑐᖅᑐᐊᕈᑎᒃᓴᓂᒃ, ᐊᑭᓕᖅᑐᖅᑕᐅᔪᓂᒃ ᐃᖃᓇᐃᔮᕆᔭᖏᓐᓂᒃ 
ᐃᓕᓐᓂᐊᖅᐸᓪᓕᐊᔾᔪᑎᒃᓴᓂᒃ ᐊᒻᒪᓗ ᕿᑲᕆᐊᖅᑐᕐᓂᕐᒧᑦ ᐊᐅᓛᕈᑎᒃᓴᓂᒃ.  
 
ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᑐᕌᖓᓪᓗᑐᖅᑐᑦ ᑎᑭᑎᑦᑎᕙᓪᓕᐊᔪᒪᓂᕐᒧᑦ ᐃᓱᐊᖅᓴᐃᔨᓂᒃ 
ᓄᓇᕗᒻᒧᑦ, ᐊᑭᑭᓐᓂᖅᓴᐅᓕᖅᑎᑦᑎᓇᓱᖏᑦᑐᑦ ᐊᓯᖏᓐᓂᒃ ᐃᑲᔪᖅᑎᐅᕙᒃᑐᓂᒃ 
ᐋᓐᓂᐊᖅᑐᓕᕆᓂᕐᒥᒃ ᐃᖃᓇᐃᔭᖅᑎᓂᒃ.’’ ᒥᓂᔅᑕ ᐲᑯ ᐅᖃᖃᐅᔪᖅ. 

ᑐᑭᓯᓂᐊᒃᑲᓂᕈᒪᒍᕕᑦ; ᐅᖃᖃᑎᒋᓂᐊᖅᐸᐃᑦ: 
 
ᐋᓕᓴᓐ ᐳᕉᕗ 
ᑐᓴᐅᒪᖃᑦᑕᐅᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᔪᖅ 
ᒐᕙᒪᒃᑯᑦ ᐋᓐᓂᐊᖅᑐᓕᕆᔨᒃᑯᖏᑦ ᐃᓄᓕᕆᔨᒃᑯᖏᓪᓗ 

 (867) 975-5717   
ᖃᕆᑕᐅᔭᒃᑯᑦ ᑐᕌᕈᑎᖓ  : abrewer@gov.nu.ca 


